
makibaq cu’ kai’ nku” Matu’uwal

pagasun mu cubalay ku’ makibaq cu’ kai’ ni’ yaya’ mu. kumaal
kuwing cu’ kai’ mu nanaq ga, halhul cubalay ku’ inlungan mu. pasibagan
kuwing cu’ kai’ nku” Matu’uwal ni’ yaki’ ru’ yutas mu ga, makarux kuwing
cubalay mung ru’ kumaal. masapiq kuwing makibaq ga, sipaquwas kuwing
ni’ yaki’ ru” yutas mu. kumaal maha’, ulaqi’ nku’ Matu’uwal, ana su’ musa’
inu’ ga laxi ungii’ ku’ kai’ nku’ Matu’uwal. kai’ ka’ hani ga yani ku’
ginsuna’ ta’. kai’ nku’ Matu’uwal ga ’1’ yani maha’ hma’ na’ yaya’ ru’
yaba’ ta’ uwi.

lungulungun mu ku’ pinaquwas ni’ yaki’ ru’ yutas mu ga, asiga talan
cubalay ku’ naka’utas ru’ naka’aki’ mu cku’ kaal ka’ hani. magilaap
kuwing ’1’ gabiyan ga, sapiyalun mu ku’ naka’aki’ ru’ naka’utas mu. baqun
mu cu’ haniyan muwah ’1” pasibaq kuwing lawwi maha’, laxi ungii’ cubalay
ku’ kai’ nku’ Matu’uwal.

pungan mu ku’ kai’ ni’ naka’utas ru’ naka’aki’ mu ga, yani maha’ kiya
qutux ku’ Boksi’ ka’ minukahul 1” Amerika’. baq cubalay ’1” kumaal cu’
ka1’ nku’ Matu’uwal. muwah ’1’ pasibaq cu’ kai’ na’ Yaba’ Utux Kaal 1’
Taiwan. kumaal cu’ kai’ nku” Matu’uwal ru’ kalun niya’ ku’ itaal maha’,

matasasuway uwah cku’ kyokay ka’ hani, kalaw mi cimu cu’ qutux ka’

balaiq ka’ kai’ ru” humicuwa’ kuwing rumag cu’ itaal i’ babaw niya’.
ciyukun nku’ itaal nku’ Matu’uwal maha’, “bayqi’ cami cu” mami’
han.” cyukun ni’ Boksi’ ka’ haca maha’, laxi quwia’ni cu’ ngaquwaq ru’
parahum ku’ ginnu’alu’ ta’ cu’ cuquliq. atuna kiya ku’ mataku ka’ itaal ga,
usalay ta’ rumag ’1’ pacaqrux, kiya ku’ ukas a’ naniqun ga, bigani ku’ sinku
mamu uwi, yani ku’ san maha’ gumu’alu’ cu’ itaal cubalay.

sawni ga, lungulungun mu ku’ kinaal cu’ ni’ naka’utas ru’ naka’aki1’
mu ka’ wawwaw ka’ hani. masical cu nanaq gi baqun mu cu’ ini kuwing
karangi cku’ minukahul 1> Amerika’ ka’ Boksi’ ka’ baq cubalay ’1” kumaal
cu’ kai’ nku’ Matu’uwal. babaw niya’ la ru’ pakarux kuwing ’1’ makibaq
cu’ kai’ nku’ Matu’uwal ki’ yaba’ ru’ yaya’ mu. kakalun mu ku’ ululaqi’ mu
uwi maha’, ita’ ka’ Itaal ga asiki luhingun ta’ ku’ kai’ nku” Matu’uwal.
naki’ ini ngilis ku’ nanabakis ta’ ka’ aruwa’. ani ikuwing, ani ululaqi’ mu ga
papglug cami ’1’ makibaq cu’ kai’ nku” Matu’uwal 1’ kari’ariax gi
Matu’uwal cami cubalay. ani kanuwan, ani maki’ ta’ inuinu’ ga, iqaat ta’
paungi ku’ makibaq cu’ kai’ nku’ Matu’uwal. yani ku’ sinbil ni’ naka’aki’

ru’ naka’utas ta’ ku’ kaikai’ ka’ hani cubalay.

